
ТР ЭКОЛОГИЯ ЏЂМ ТАБИГЫЙ РЕСУРСЛАР МИНИСТРЛЫГЫ БЕЛЂН ЂЗЕРЛЂНГЂН МАХСУС КУШЫМТА

– Ђгълђм Кыямович,
экология сњзе беренче тап-
кыр кайчан колагыгызга
чалынды?

– Без мђктђптђ укыган-
да бу сњзне кулланмыйлар
иде ђле. Мин туып-њскђн
Чичкђн авылы табигатьнећ
бик матур урынына утырган.
Гомумђн, Чуаш Иле урман-
нарга, суларга бай. Шућамы,
мин њземне табигать баласы
дип саныйм. Моннан 30-40
ел элек, хђзерге кебек ђйлђ-
нђ-тирђ мохит бозылыр да
аны яклау, саклау љчен мах-
сус белгечлђр кирђк булыр,
зур-зур акчалар салыныр,
дип беребез дђ уйламаган-
быз.

Ђ менђ Казан авыл хуќа-
лыгы институтында, безгђ
аерым фђн буларак кермђсђ
дђ, экологиянећ табигатьне
саклау белђн турыдан-туры
бђйле булуын ђйбђт тљшен-
дерделђр. Ул чакта ук безгђ
ќир фђнен укыттылар, туф-
рак эрозиясе, гумус турында
да, ягулыкны зарарлы матдђ-
лђрдђн арындыру турында
да сљйлђделђр. Чынбарлык-

Књћелем Зљя буенда

Татарныћ књп ќырлары табигать, туган як џђм
мђхђббђт турында. Шуны истђ тотканда, халкыбыз
бакый заманнардан экология хакында гына кайгыр-
тып, аны гына мђрхђбђлђп яшђгђн дип уйларсыћ.
Моннан биш ай элек экология џђм табигый ресурс-
лар министры итеп билгелђнгђн Ђгълђм Кыям улы
Садретдинов белђн очрашкач, сњзне шуннан башла-
мыйча булмады.

ГАМЬЛЕ  ЂЋГЂМЂ

та мин ул мђсьђлђлђр белђн
Апас районы хуќалыкла-
рында баш инженер џђм ху-
ќалык ќитђкчесе булып эш-
лђгђндђ очраштым.

– Минемчђ, Сезгђ ул за-
маннарда табигать турын-
да артык кайгырмыйча
яшђњнећ нђтиќђлђрен Буа
хакимиятен ќитђклђгђндђ
књзђтергђ туры килгђндер.

– Нигђ књзђтергђ генђ?
Мин анда эшкђ билгелђнгђн-
дђ Буа республикада чистар-
ту корылмалары булмаган
дњрт шђџђрнећ берсе иде.
Мин министрлыкка кит-
кђндђ, ул эшлђп калды. Без
Буа каласын ќирне агулап
яткан йљзлђрчђ нђќес базын-
нан коткардык.

– Сез эшлђгђн чорда
Буа шикђр заводы њзе кул-
ланган суны чистартып,
кабат куллануга кертер-
лек итеп кљйлђргђ мђќбњр
булды. Яћгыр суларын
агызырлык каналлар тљзњ
љчен проект эшлђре баш-
ланганын да белђм. Шућа
да карамастан, Буа тирђ-
сендђге авыллар грунт су-

ларыныћ базларга књтђре-
лњеннђн ќђфаланалар.
Ђллђ соћ кеше табигатькђ
тљзђтеп булмаслык зыян
саламы?

– Чынлап та ул тирђдђге
књллђрдђн Зљя елгасы белђн
кушыла торган ќир асты
юллары томаланган дип рас-
лыйлар белгечлђр.

– Бер районда башкар-
ган эшлђрне министрлык
колачы белђн чагышты-
рып булмый. Тњбђн Кама
зонасында корылучы за-
водларныћ экологиягђ
мљнђсђбђтен ничек књзђтеп
бетермђк кирђк...

– Књптђн тњгел без Пре-
зидент белђн бергђлђп шул
тљбђктђ булдык. "Нефте-
хим"ныћ соћгы елларда
тљзелгђн заводлары, нефть
эшкђртњ заводы – барысы да
экологиягђ зыян салмый тор-
ган технологиягђ кљйлђнгђн.
Алабуга, Чаллыга тарала
торган газ калдыклары –
элеккерђк корылганнарны-
кы. Хђзер аларныћ да књбе-
се яћартыла. "Шин" акцио-
нерлык ќђмгыятен экологик
нормаларга кертњ љчен "Тат-
нефть" књп чыгымнар сала.
"Нефтехим"ны ќылылык
белђн тђэмин итњче ТЭЦ та
њзгђртеп корылды. Ђгђр хи-
мия гигантлары џђм аныћ
ярдђмче предприятиелђре
сафка басканда ук шундый
зарарсыз технологиялђр уй-
лап чыгарылган булса, аныћ
тирђ-юне моћа кадђр књргђн
зыянны књрмђс иде.

Моннан тыш, сђнђгать
зонасы белђн шђџђрне аерып
торучы яшел санитар полоса
да ныгытыла. Монда љстђмђ
рђвештђ берничђ дистђ гек-
тар агач утыртылды, џђм ул
тагын да дђвам итђ. Сњз
ућаеннан ђйтим, "Оргсинтез"
џђм аныћ тирђсендђге пред-
приятиелђр белђн шђџђр ара-
сында шундый яшел пута
булдырасы бар.

– Ђлеге сљйлђгђннђрне
предприятиелђрнећ таби-
гать-ана алдындагы бу-
рычларын њтђњ дип кабул
итђм мин њзем. Экология
министрлыгы моћа ничек
њз љлешен кертђ?

– Быел бик кыйммђт
бђягђ Тњбђн Кама тљбђге
љчен џавага чыгучы газлар-
ныћ књлђмен џђм составын
ачыклаучы књчмђ лаборато-
рия сатып алдык. Андый кат-
лаулы ќайланма ђлегђ кадђр
"Таттрансгаз" ќђмгыятендђ
генђ бар иде. Хђзер Тњбђн
Каманыћ њзен генђ тњгел,

Алабуга, Чаллы шђџђрлђрен
дђ тикшереп торачакбыз. Бу
– элегрђк андый эш алып ба-
рылмады дигђн сњз тњгел.
Иске стационар лаборатория
тикшереп, эшлђп торды. Тик
хђзер талђп арта бара. Ђл-
мђт, Алабуга, Бљгелмђгђ дђ
алдагы ел башыннан џђрбер-
се бишђр миллион сумлык
лабораториялђр кайтартыла-
чак.

Књргђнегезчђ, республи-
када экологиягђ мљнђсђбђт
тамырдан њзгђрде. Нинди
генђ яћа предприятие ачыл-
са да, Минтимер Шђрипович
Шђймиевнећ беренче сора-
вы шул хакта була. Чит
илдђн килњче белгечлђр Рос-
сиянећ бер генђ тљбђгендђ дђ
табигатьне саклауга шушын-
дый кискен талђплђр куел-
мавын билгелђп њтђлђр.

– Сезнећ сљйлђвегезчђ,
предприятиелђр џавага за-
рарлы матдђлђр чыгаруын
киметњ љстендђ эшлилђр. Ђ
шул ук вакытта Экология
министрлыгы яћа лабора-
тор ќиџазлар кайтартып,
тикшерњ эшлђрен кљчђй-
тергђ мђќбњр. Ничектер,
књћелдђ бер шик уяна.
Шушы ике кљч арасында
љченчесе бар кебек...

– Љстенђ бастыгыз. Ул –
транспорт. Соћгы ике елда
гына да аныћ саны љч тап-
кырга диярлек артты. Безнећ
белгечлђр алардан бљркел-
гђн зарарлы газ књлђме пред-
приятиелђрдђн чыкканга ка-
раганда да књбрђк дип рас-
лыйлар. Моћа тикшерњ џђм
штраф белђн генђ каршы то-
рып бетђрлек тњгел. Шућа
књрђ Хљкњмђт игътибарны
моныћ сђбђбен бетерњгђ
юнђлтђ. "КамАЗ"ныћ эколо-
гик иминлекне тђэмин итђр-
лек "Евро-3" џђм "Евро-4"
двигательлђренђ кљйлђнњен
белђсез инде. Казанда тљтен
бљркеп ыргылучы "ПАЗ"-
ларны да шундый ук двига-
тельгђ кљйлђнгђн "НефАЗ"-
лар џђм чит ил автобуслары
алмаштыра. Тик бу – эколо-
гиягђ бђйле оешмаларныћ
мђшђкате кими дигђн сњз
тњгел. Искелек њзенећ уры-
нын бик авырлык белђн бу-
шата. Юк-юкта кайбер пред-
приятиелђр, тикшерњчелђр
йокымсыраганда, зарарлы
калдыкларын йђ џавага, йђ
суга ыргытырга тырышалар.

– Йоклаганда, дигђн
сњз туры мђгънђсендђме?

– Туры џђм кыек мђгъ-
нђдђ.

(Ахыры 4 нче биттђ.)

Дљньяда, мљгаен, таби-
гатьне яратмаган, аныћ
урман, књллђре, таула-
ры, њзђннђре, елгала-
рыныћ гњзђллеге, те-
реклек дљньясыныћ
матурлыгы белђн хо-
зурланмаган кеше юк-
тыр.

Хђер, адђм баласы њзе дђ
табигатьнећ бик камил бер
љлеше бит. Ђ авыл ќирендђ
яшђњче кешелђрне, гомумђн,
табигатьтђн башка књз алды-
на да китереп булмый. Тик
шунысы гына књћелгђ џич
тынгы бирми, хђтта авыл ке-
шелђре дђ табигать-анага
зыян салырга, гњзђл ќир,
суны пычратырга тартын-
мыйлар. Књптђн тњгел Иске
Баллыкњл авылында булып,
анда яшђњче Рафик Хђйрул-
лин белђн ђћгђмђ корганда,
моћа кабат инанырга туры
килде.

Рафик яшьлек елларын-
да Себер ќирлђрендђ эшлђп,
газиз авылын сагынып кайт-
кан кеше буларак, аныћ
гњзђл табигатен бик њз итђ
џђм ђйлђнђ-тирђ мохиткђ
зыян салучыларны књрал-
мый. "Кайбер аћламаган ке-
шелђр белђн хђтта ђйткђ-
лђшеп аласыћ, – ди ул. –
Авылыбыз янындагы бик
матур књл буен Яћа Салман
авылыныкылар кљтњ куып
пычрата башлагач, аларны
куып ќибђрергђ туры килде.
Тик эш узган булып чыкты.
Элек књлнећ тирђсе комлы
иде, коеныр љчен менђ дигђн

пляж. Терлеклђр пычраткан-
нан соћ бљтен ќирен камыш
басты – кызынырга да, кое-
нырга да урын калмады. Ђ
бит кљтњ чыга башлаганчы
без авыл халкы белђн аныћ
тирђ-ягын, тљбен, љмђ ясап,
чистартып чыгарган гына
идек".

Авыл эчендђге књлдђн
озын ятмђлђр белђн балык
тотарга читтђн килгђн таби-
гать корткычларын да бал-
лыкњллелђр куып ќибђрергђ
мђќбњр була. Чљнки аннан
њзлђре балыкны књћел љчен,
фђкать кармакка гына кап-
тырып утырырга яраталар.
Шљкер, авыл тирђсендђге
барлык ќиде књлдђ дђ балык
бар икђн њзе. Алай гынамы,
хђтта кыр казлары, аккош-
лар шикелле киеклђр дђ
књренгђлђгђн. Тик заманын-

да 300 дђн артык хуќалыгы
булган Иске Баллыкњлдђ
бњген 26 гына йорт утырып
калганлыктан, анда яшђњче
карт-коры кљчлђре ташып
торган мылтыклы браконь-
ерларны ќићђ алмый, ђл-
бђттђ.

Рафик ђфђндене ић ќен-
лђндергђне – ђнђ шул књл
буйларына, њзђнлеклђргђ
кайбер бђндђлђрнећ, њз аб-
зарларыннан чыккан тирес-
не, ђ ић начары – тиз генђ
череп таркалмый торган
кљнкњреш чњп-чарын чыга-
рып аткарулары. "Њз йорт-
ќиремне чиста, пљхтђ тотам,
дип туган авылыћныћ
ђйлђнђ-тирђсен пычракка
батыру бернинди киртђгђ дђ
сыймый, – ди ул. – Югыйсђ
ќиде књл уртасында утырган
авылыбызныћ табигате би-

Ќиде књл уртасында

ниџая гњзђл бит. Аны яшь
буыннар да карап хозурла-
нырлык халђтендђ саклап
каласы иде. Моныћ љчен,
мића калса, яшь буынны би-
шектђн њк, ќиргђ пычрак
ташлау тњгел, тљкерњ дђ зур
гљнаџ, дип тђрбиялђп њстерњ
зарур".

Карагыз ќиде књлнећ
исемнђрен генђ: Рушан књле,
Урман књле, 2 Куак књле,
Авыл књле џђм 2 Казыган
књл. Ђ сигез йљз еллык тари-
хы булган авылныћ исеме –
Баллыкњл, имеш, кыргый
бал кортларына бђйле.
Кљннђрдђн бер кљнне авыл
очында њскђн карт тирђк
ауган. Аныћ эче тулы бал
булган. Чљнки анда бал кор-
тлары бал ќыйган.

Шђџит ГАТАУЛЛИН

БОРЧЫГАН МЂСЬЂЛЂ

ХАТ

Без Базарлы Матакныћ
Шђйдуллин урамындагы 24
нче йортта яшибез. Быел
февраль аенда бакчабызныћ
Тљзњчелђр урамына чыга
торган ќирендђ, элекке ба-
лалар йортын ремонтлап,
торак йорт рђвешендђ фай-
далануга тапшырдылар.
Шуннан бирле ђлеге бина га-
илђбез љчен бђхетсезлек чы-
ганагына ђйлђнде. Чљнки
аныћ канализациясе, инеш
булып, турыдан-туры безнећ
бакчага коя. Балалар бакча-
сы чагында аныћ базын то-
рак-коммуналь хуќалыгы
предприятиесе даими суыр-
тып тора иде. Хђзер бинаныћ
хуќасы юк, књрђсећ. Комму-
наль хуќалык ќитђкчелеге
безнећ моћ-зарга колак сал-
мый. Киресенчђ, минем
мљрђќђгатемђ Р.Фђхразыев:
"Њзђк канализациягђ тоташ-
тыруныћ књпмегђ тљшђчђген
белђсећме син?" – дип кенђ
кычкырды.

Нђќестђн инеш

Мин, ђлбђттђ, ђлеге
йортны канализациягђ то-
таштыруныћ ничђ сумга ба-
сачагын белмим. Ђмма ќир
салымын даими тњлђп бар-
ган кеше буларак, бакчаныћ
кемнђрдер гаебе белђн пыч-
рак су књленђ ђйлђнмђскђ
тиешлеген генђ аћлыйм. Бу
башбаштаклыкка чик куй-
дыруны сорап кемнђргђ генђ
баш имђдем. Базарлы Матак
авыл ќирлеге рђисе дђ килеп
карап китте. Файдасы тимђ-
де. Аннан Ђлки муниципаль
районы башкарма комитеты
ќитђкчесе урынбасарына
кердем, карарбыз, дип љмет-
лђндереп чыгарды. Шуннан
соћ Чистай экологларына
мљрђќђгать иттем. Карады-
лар да, тагын кабатланса, ад-
министратив ќаваплылыкка
тартып, штраф салырбыз
дип хат ќибђрделђр. Шуныћ
белђн вђссђлам. Хђзер инде
ЖКХ министрыныћ њзе яны-
на барырга гына калды.

Г.ШЂЙДУЛЛИНА.
Ђлки районы

АБАУ!

Рђнќеш
Мин љйдђ песи тот-

мыйм. Тик аларны љйлђ-
реннђн куып чыгаручы
хуќаларына ачуым килђ.
Машина йљртњчелђр дђ
песилђрне кызганып тор-
мыйлар. Ђле кљз генђ
шундый бер кызганыч ва-
кыйгага юлыктым.

Голубятников ура-
мындагы тукталышта ав-
тобус кљтђм. Урам аша
бик матур гына песи чы-
гып килђ. Њзе чиста, њзе
таза. "Бу берђр ђйбђт га-
илђдђ тђрбиялђнђ торган-
дыр", – дип уйларга гына
љлгергђн идем, ниндидер
ќићел машина моны ка-
гып китте. Ул да булмады,
икенче бер чит ил маши-
насы љстеннђн њк узды.
Руль артында утыручы
тђрђзђдђн башын чыга-
рып елмайгандай итте.
Шул чакны тукталышта
тора торган бер бала кыч-
кырып-кычкырып еларга
тотынды. Дђњ ђнисе аны
туктатмакчы була:

– Њз башыћа булгы-
ры! Мђче генђ тњгел, кеше
баласын таптатып њтђр.
Књзлђрен тондырып чаба-
лар, – дип ул машина
йљртњчене дђ тиргђп
алды. Бераздан автобус
килеп, без шул ике маши-
на киткђн якка таба юл ал-
дык. Берничђ тукталыш-
тан соћ автобусыбызныћ
урынсыз тукталуына ап-
тырап тђрђзђгђ књз салсак,
аптырап киттек, урам ур-
тасына халык ќыелган.
Мђчене таптатып њткђн
чит ил машинасы "Ка-
мАЗ" белђн бђрелешкђн
икђн.

Икенче, шундыйрак
вакыйганы Тельман ура-
мында књзђттем. Ташлан-
дык љй янында бер песи
утыра. Каяндыр ќиде-си-
гез эт килеп чыкты да
дђррђњ мђчегђ ташланды.
Тегесе стена буенда утыр-
ганга књрђ качарга љлгер-
мђде. Менђ-менђ этлђр
аны элђктереп ала ди-
гђндђ ярдђмгђ ташланды-
м.Њзем таяк белђн
селтђнђм, њзем куркам.
Тик љлгермђдем, этлђр пе-
сигђ зыян салып љлгергђн
иде.

Уйлап торам ђле ме-
нђ. Кайчакта этлђр белђн
кешелђр арасында да ђллђ
нинди зур аерма булмый.

Рафаэль САЛЬМУШЕВ.
Казан

Республикада нибары
ике районда  – Кук-
марада џђм Балтачта
њтњче яшь экологлар-
ныћ чираттагы конфе-
ренциясе шушы кадђр
кызыклы булыр дип
џич  тђ уйламаган
идем. Баксаћ, укытучы
абый-апалары белђн
бергђ район балалары
табигатьне саклау-
љйрђнњ юнђлешендђ
ђллђ нилђр майтара
икђн.

Ђлеге конференциянећ
Салавыч мђктђбендђ њтње дђ
тикмђгђ тњгел. Соћгы еллар-
да бер-бер артлы К.Насыйри
бњлђгенђ, "Ел мђктђбе",
сђламђтлек буенча Алтын
дђрђќђдђге мђктђп исемнђ-
ренђ, 2007 елда Путин гран-
тына лаек булган бу коллек-
тив яшь буынга экологик
тђрбия џђм белем бирњ юнђ-
лешендђ дђ гаќђп эшлђр
майтара.

Бу кљнне мђктђп яны
бакчасында зђћгђр чыршы-
лардан торган "Мђктђплђр
дуслыгы" аллеясы барлыкка
килде. Бер тђњлек дигђндђ
уй-хыялдан чынбарлыкка
ђйлђнгђн ясалма чишмђне
ачу тантанасы њтте. Ђлеге
чишмђ мђктђп директоры
Люция Закирова хыялында
"челтерђсђ", мђктђпнећ
элекке укучысы, бњген рай-
онда књп игелекле эшлђре
белђн танылган эшмђкђр
Алмаз Нотфуллинныћ бер-
ничђ сђгать уйланулары-эз-
лђнњлђре нђтиќђсе белђн
барлыкка килгђн. Мђктђп
ишегалдында ташлар ара-
сыннан челтерђп агучы
чишмђ (рђсемдђ) табигыен-
нан берни белђн дђ аерыл-
мый: суы да чишмђнеке,
тирђ-юнендђ камышлары да
њсђ. "Мин уйлаганнан да ма-
туррак чыккан бу", – дип со-
кланды Алмаз, кђгазьдђге
уй-ниятлђрен бернинди тай-
пылышсыз тормышка ашыр-
ган эшчелђр хезмђтенђ олы
бђя биреп. Чынлап торып
еласаћ, сукыр књздђн яшь
чыга – такыр урында шу-
шындый чишмђ тергезњне
бер ќљмлђ белђн тагын ђнђ
шулай бђялђп булыр иде.

Ђ мђктђп коридорына,
спортзалга куелган књргђз-
мђлђр башка мђктђплђрнећ
дђ бу юнђлештђге эшчђнле-
ге белђн таныштыра. Укучы-
лар џђм укытучылар фанта-
зиясенећ ни дђрђќђдђ бай
икђнлеген чамалау љчен  ђле-

ге књргђзмђгђ књз салу да
ќитђ.

Конференциянећ прак-
тик љлешендђ чыгыш ясаган
џђр бала шулай ук бик ђзер-
лекле килње, њз-њзен иркен
тотуы белђн истђ калды. Со-
кланып, кызыксынып тыћ-
ларлык, куанып сљйлђрлек
эшлђре бар, дигђн нђтиќђгђ
килђсећ. Баксаћ, бњгенге за-
ман балалары безгђ таныш
"Зђћгђр патруль", "Яшь ур-
манчы" диеп кенђ сљйлђми
икђн инде. Ђнђ Салавыч
мђктђбе укучылары "Аш
тозы белђн суган суалчаны-
на каршы кљрђшњ" ысулын
тђкъдим итђ, "Бђрђћгене кљл
белђн књмеп њстерњнећ
ућышка џђм корткычларга
тђэсире" турында сљйли. Бо-
лар џђммђсе экологик чиста
продукция њстерњ џђм ђй-
лђнђ-тирђ мохиткђ зыян сал-
мас љчен кирђк, дип аћлата
балалар бу шљгыльлђрен.
Районда биология укытучы-
лары укытучысы дип йљрте-
лњче Мђсхњдђ ханым Ђш-
рђпова ќитђкчелегендђ ђле
тагын башка књптљрле фђн-
ни љйрђнњ-тикшеренњлђр
шаџиты булганнар икђн. Ур-
таклашырлык тђќрибђлђре
шактый саллы булып чыкты.

Экологик белем бирњгђ
беренчелђрдђн булып нык-
лап керешкђн Нљнђгђр мђк-
тђбе дђ њз позициясен ел-
дан-ел ныгыта, диделђр рай-
он мђгариф бњлеге
хезмђткђрлђре. Бу конфе-
ренциядђ ђлеге мђктђп уку-
чылары "Зур песнђкнећ
азык табу активлыгы"н
љйрђнњ нђтиќђлђрен
тђкъдим итте. Песнђклђрне
генђ тњгел, нљнђгђрлелђр,
гомумђн, тљбђктђге кошлар
дљньясын љйрђнњгђ алынган
булып чыкты. Кошларныћ
тљрлђре, тыгызлыгы, Кызыл

китапка кергђн кошлар…–
берсе дђ балалар игътиба-
рыннан читтђ калмаган. Бу
эшнећ инициаторы биоло-
гия укытучысы Рђйсђ апала-
ры Хђбибуллина њзе дђ књп
еллардан бирле кошлар
белђн кызыксына икђн, ић
мљџиме бу кызыксынуны
балаларга да књчерђ алган.
Гомумђн, мђктђпнећ эколо-
гик тђрбия юнђлешендђге
эшчђнлеге бик књплђргђ
њрнђк булырлык. Тикмђгђ
генђ Идел буе регионында
лауреат булмаганнардыр.

– Бездђ џђр мђктђп ае-
рым юнђлеш белђн шљгыль-
лђнђ, – дип сљйлђде район
мђгариф бњлегенећ экологик
тђрбия бирњ методисты Нур-
зада Сђмигуллин.– Тњнтђр
укучылары, мђсђлђн, ар-
тышларны, Кљшкђтбашлы-
лар – каргаларны, кенђлелђр
адонис чђчђген љйрђнђ. Ара-
да урманчылык белђн шљ-
гыльлђнњчелђр дђ, чишмђ-
лђрне кайгыртып яшђњчелђр
дђ, Каракњл кебек аерым
књллђрне љйрђнњчелђр дђ
бар. Моннан ун ел элек "Эко-
логик сукмак" дип кенђ баш-
ланган бу эш, шљкер, шул-
кадђр тармакланды, кићђй-
де. Ућышларыбыз да бар:
укучыларыбыз республика-
да тљрле конкурс-олимпиа-
даларда ел саен 14-15 приз-
лы урын яулый. Моннан ун
ел элек Карадуганда њткђн
беренче конференциядђн
экологик катастрофа алдын-
да торабыз, дип куркып та-
ралышкан идек. Бер караган-
да, балалар кљче белђн нђрсђ
дђ булса эшлђп булуы да
шикле кебек, ђмма бњгенге
књзђтњ-љйрђнњлђр ућай њзгђ-
решлђр турында сљйли.

Гљлсинђ
ХЂБИБУЛЛИНА

Каргалар џђм артышлар
ЛАУРЕАТЛАР

ФИКЕР

Урамнар бњген сљенгђн,
Ап-ак карга киенгђн,

– дип язган иде шагыйребез. Бњген ул, мљгаен, урамнар
полиэтилен элпђгђ тљренгђн, дип ђйтергђ мђќбњр булыр
иде. Юл буйларында, кыр-урманнарда, кая карама, шул
химик элпђ белђн очрашабыз. Туфрак белђн књмсђк тђ
черемичђ ята бит ул, каџђр. Хђзер инде књл, инеш љслђре
дђ шундый чњп-чар белђн капланды. Белгечлђрнећ
ђйтњенђ караганда, менђ шул зђхмђт балыкларныћ тор-
мышын куркыныч астына куя. Хђтта дельфиннарны да
џђлакђткђ китерђ икђн. Чљнки алар су љстендђ кабарып
яткан полиэтилен пакетны, шар дип белеп, уйный баш-
лыйлар џђм ялгыш йотып ќибђрђлђр. Авыл кешелђреннђн
дђ, пакет љстенђ пакет ашап, ашказаннары эшлђми баш-
лаган сыерларныћ њлеп китње турында ишеткђнем бар.

Мондый афђттђн котылу юлы бармы соћ? Бар икђн!
Ул – таркала, эри торган пакетлар эшлђп чыгару. Њзебез-
нећ Казан технология университетында ук шундый
эзлђнњлђр алып баручы галим эшли. Ул – техник фђннђр
кандидаты Мансур Галиханов. Полимерлар џђм компо-
зицион материаллар кафедрасында хезмђт куйганга књрђ,
галим тљргечлђр ясау чималын ныклап љйрђнгђн. Ман-
сур ђфђнде тљргеч материалларны љч тљргђ бњлђ. Шулар-
ныћ икесе – ул акыллы џђм актив дип атаганнары – бу
очракта безнећ љчен ђллђни кызык тњгел. Ђ менђ эреп юкка
чыга џђм хђтта ашарга яраклыларын ул биотаркалучан џђм
фототаркалучан дип атый. Моћа ничек ирешергђ соћ? Бел-
гђнебезчђ, полимерларныћ полиэтилен, полистирол, по-
ливинилхлорид, полипропилен кебеклђре бљтенлђе белђн
микроорганизмнарга каршы тора ала. "Ђгђр аларныћ мо-
лекуляр авырлыгын 30-40 тапкыр кечерђйтђ алсак, алар
њзгђрергђ мљмкин,– ди Мансур ђфђнде. – Кайберлђренђ
яћа катнашмалар кушсак, таркалу сђлђте "ачылырга"
мљмкин. Мђсђлђн, полимерга крахмал љстђлсђ, химик элпђ
бер ел эчендђ череп бетђ",– дип раслый ул. Чљнки микро-
блар, гљмбђлђр белђн аралашканга, крахмал бњртђ, дым-
лана џђм њлчђме зурая. Аннан ул, глюкозага ђйлђнеп, по-
лиэтиленны тљреп ала. Галимнећ фикере шундый.

Хђзерге вакытта ић љметлесе – сљт кислотасы белђн
кушылганы. Бусы бер айда таркалырга мљмкин. Шућа да
карамастан, боларны књплђп файдаланмыйлар. Чљнки
ќитештерњче юк.

Дилфинђ ХЂМИДИ

Дошман элпђ

– Димђк, Кабан књленђ
"Нђфис" компаниясе ка-
чып-посып кына сабын-
порошок калдыклары
агыза дигђн сњз дљреслеккђ
туры килђ. Ђйтђм ќирле,
кайчак Урта Кабан туры-
сыннан борынны капла-
мыйча узып булмый.

– Кайбер предприяти-
елђр янында без њзебезнећ
тикшерњ постын тотабыз.
Казанныћ уртасында калган
предприятиелђрне ђкренлђп
шђџђр читенђ књчерњ эше
алып барыла. Соћгы 10-15
елда шул юл белђн кайбер
оборона предприятиелђренећ
шђџђр кырыена књченеп ки-
тњенђ ирешелде. Хђзер яћа
ќитештерњ корылмаларын
калалардан читтђ урнаштыру
сђясђте алып барыла. Шул ук
"Нђфис" тђ њзенећ рапс мае
џђм сабын-порошок љчен
кирђк катнашмаларны ќи-
тештерњче предприятиесен
Столбищеда корды.

 Транспортныћ џаваны
пычратуын киметњ љчен авто-
мобильлђрне газга књчерњ бик
љлгергђн мђсьђлђ дип уй-
лыйм. "Таттрансгаз", мђ-
сђлђн, њз транспортыныћ књп
љлешен газга кљйлђгђн. Бен-
зин бђясенећ њсђ баруын искђ
алсак, халык њзе дђ моныћ
файдалырак, чистарак икђнен
аћлап алыр иде. Хљкњмђтнећ
энергия ресурсларын сак то-
туга багышлаган утырышын-
да биологик ягулык ќитеш-
терњ турында сњз алып ба-
рылды. Шуларныћ берсе –
соляркага аз гына кушканда
да аннан чыгучы газларны
киметђ торган биоэтанол.

– Сезгђ кадђр эшлђгђн
министр игътибарны рес-
публиканыћ санитария хђ-

ленђ юнђлтеп килде.
– Моны књз ућыннан

тљшерергђ исђп юк. Хђзер
Казан каты кљнкњреш кал-
дыкларын – эшкђртђ торган
ике завод корырга ќыена.
Аныћ берсе "Оргсинтез"
ягына, икенчесе Биектау-
Питрђч арасына утыртылыр
дип исђп итђбез.

Аныћ белђн рђттђн баш-
ка мђсьђлђне хђл итђсе бар
ђле. Ул, чит иллђрдђге кебек,
џђр калдыкны – пластмасса,
пыяла, кђгазь џђм башкалар-
ны – аерым-аерым ќыюны
кљйлђњ. Хђзергђ барлык шђ-
џђр џђм бистђлђрдђ дђ икен-
чел чимал ќыю пунктлары
эшлђми. Каты кљнкњреш кал-
дыклары мђсьђлђсе – муни-
ципаль берђмлеклђр мђсь-
ђлђсе ул. Телђклђре булгач,
Ђлмђт, Чаллы, Нурлат шђ-
џђрлђрендђ аны, љстђн ђмер
кљтмичђ, оештырып ќибђр-
делђр. Буада калдык эш-
кђртњ линиясе схемасын мин
њзем эшлђдем. Кљн саен 15
чакрымга 20-23 "КамАЗ"
чњп ташу тђмам чыгырдан
чыгаргач, њземнећ механик
булуымны искђ тљшердем.
АВМ агрегатына кљйлђнгђн
гади генђ механизм, калдык-
ларны полиэтилен, кђгазь,
металл, пыялага аерганнан
соћ калганын пресслап, без-
не баш авыртудан азат итте.
Кљнгђ 2-3 "КамАЗ" белђн ко-
тыла башладык.

– Минемчђ, моныћ љчен
ђлегђ финанс таба алмый
аптыраганнарга начар
њрнђк тњгел бу. Тик без кы-
зык халык шул. Алда нин-
ди генђ проблема торса да,
аны тљптђн, мђћгелек итеп
чишкђнче берничђ тапкыр
вакытлы чара књреп ка-
рыйбыз. Ђнђ шул Ђлмђтне
генђ алыгыз. Шђџђр хал-

кына суны чистартып эче-
рђбез дип, берђр бњлмђле
фатирлар сатып алдылар
да, шунда чистарткыч ќай-
ланмалар урнаштырып
чыктылар. Гђрчђ, кайчан
булса да бер ђлмђтлелђргђ
ќир астына су скважинасы
тљшерергђ туры килђчђк.

– Алар ђлегђ кадђр Чал-
лыдан Ђлмђткђчђ килђ тор-
ган 80 чакрымлы суњткђргеч-
не яћасына алыштырыргамы,
ђллђ 20 чакрымдагы Дала Зђе
дип аталган ќир асты чишм-
ђсенђ коелар казып
тљшђргђме дигђн дилемманы
хђл итђ алмыйлар. Быел
Тњбђн Камада Россиядђге бе-
ренче ић зур су чистарту
станциясен эшлђтеп ќибђр-
делђр. Шулай итеп ул Чаллы-
дагы Белоус суалгычыннан
аерылды. Бу Ђлмђткђ бара-
чак суныћ кыйммђтен элек-
кегђ караганда да югарырак
књтђрђчђк. Нефтьчелђр баш-
каласында аныћ бђџасе болай
да башка калаларга караган-
да зуррак џђм су ќитмђгђнгђ
књрђ халык техник су кулла-
нырга мђќбњр иде. Мин њзем
скважина тљшерњ кыйммђткђ
тљшсђ дђ, ђлмђтлелђрне чис-
та ќир асты суы белђн тђэ-
мин итњне яклыйм. Аныћ
авыр џђм књп акча сорый тор-
ган проект икђне аћлашыла.
Лђкин сњз сђламђтлек турын-
да барганда, башка юл юк.
Мин Буага эшкђ килгђндђ
биредђге халык суга интегђ
иде. Без шђџђрне артезиан
коелары белђн боќралап ал-
дык. Хђзер анда сњз суны џђр
йортка кертњ турында бара.

– Буа да Буа дисез, яра-
тып ял итђ торган урыны-
гыз да буа буедыр ђле.

– Дљрестђн дђ, књћелем
Зљя буенда калды.

Илсљяр ХЂЙРУЛЛИНА

БУЛМАС ДИМЂ

Ђти-ђнием дђ, њзем дђ, авылда тер-
лек тотып гомер сљргђн кеше була-
рак, хайваннарны, кош-кортларны
бик яратам. Ђнием гомер буе алар
белђн сљйлђшђ-сљйлђшђ йљри џђм
џђр малы белђн "уртак тел" таба иде.
Књрђсећ, ул гадђт мића да ђниемнђн
књчкђн. Барча терлек иясенећ сњземђ
колак салуыннан чыгып шундый
нђтиќђ чыгарам.

Каз-њрдђк
Гадђттђ, кљз

ќитсђ, каз-њрдђкнећ
су буеннан кайтасы
килми. Књплђр алар-
ны судан чыгара ал-
мыйча интегђ. Ми-
некелђр исђ елга
љсте тулы "чыбык
очлары" арасыннан
тавышымны танып
алалар. "Килегез, ва-
кыт ќитте, кайтасы-

кайтасы", – дип ике-љч мђртђбђ дђшњгђ, каћ-
гылдашып яр буена чыгалар. Аннан, бер
ќепкђ тезелгђндђй тезелеп, лепер-лепер
њземђ ияреп китђлђр. Кош-кортын су
љстеннђн куалап џђм ачуланып та чыгара
алмаган хуќабикђлђр моћа ис-акыллары
китеп карап тора. Аныћ сере исђ бер генђ:
чебилђр џђм бђбкђлђр белђн "сары йомгак"
чагыннан ук иркђ генђ сљйлђшеп, њзећђ
књнектерергђ кирђк.

Ђтђч
Минем 13 тавы-

гым џђм бер ђтђчем
бар. Башта љтек кенђ
књренгђн шул кучат
тиз арада тавыкларга
хуќа булып алды.
Алар янына килђ
башласаћ, Даутны да,
мине дђ яратмыйча,
акаеп карый, аягы
белђн сугып ала.

– Тукта ђле,
ђтђчхан, нишлђп син хуќаларыћа болай
кырын карыйсыћ? – дип аныћ белђн аћла-
ту эшлђре алып барырга булдым. – Без бит
сезнећ тамакны туйдырып торучы ђби
белђн бабай.

Ул, мине аћлагандай, књзлђрен тутырып
тыћлап торды да, корт-корт дип, тавыкла-
рын чакырып ашарга кушты. Њзе борын да
тидерми, књзђткђлђп тора. Књрђсећ, мића:
"Мин дђ бит тик ятмыйм, эш кырам", –
дигђн сњзедер. Шушы хђлдђн соћ ђтђчхан
белђн дуслашып киттек. Ул да њзенећ
џљнђрен књрсђтергђ булды. Књрше-књлђн
керсђ, кукраеп, љслђренђ килђ башлый. Мин
ђз генђ тавышымны књтђреп дђштемме, бер-
ни булмагандай, кире борылып китђ. Беркљн
шулай караћгы тљшеп, кунакчага менђргђ
вакыт ќитсђ дђ, ђтђчем ђрле-бирле бакча
коймасы янында йљреп тора. Карасам, анда
бер тавык очып тљшкђн икђн. Аны чыгар-
гач кына, "гђплђшђ-гђплђшђ", кетђклеккђ
йокларга китеп барды болар.

Балкан

Авыл кешесенећ хђбђрчесе дђ, дусты
да, сакчысы да – эт. Бервакыт ирем Даут
юлдан кайтып керде дђ, дђшеп, мине урам-
га чакырып чыгарды: "Чык ђле, чык, менђ
сића нинди бњлђк алып кайттым", – дип
кулыма аклы-књкле бер кљчек тоттырды.

– Абыйларныћ эте љч бала китергђн, –
диде ул. – Мин њскђндђ безнећ Балкан исем-
ле бик акыллы этебез бар иде. Моћа да Бал-
кан кушарбыз.

Њзе тиз генђ умарта оясыннан оя хђс-
тђрлђп куйды. Озакламый кљчегебез берен-
че кђсебен књрсђтеп тђ љлгерде. Бер кљнне
Даутым тагын мине ишегалдына дђште.

– Ђнђ, кара тавыкларыћны, – дип мин
чыгуга дњрт кызыл тавыкны сузып салган
да Балканын ачуланып маташкан була.
Ашау савытындагы ризыгын уртаклашыр-
га килгђн кызылкайларны буып аткан икђн
кљчек.

– Менђ, мин ђйтђм, ишегалды хуќасын
хуќалыктагы кош-корт, мал-туар белђн та-
ныштырмау бђласе. – Шулай дип, Балкан-
ны ќитђклђп диярлек тавыклар янына алып
килдем. – Син ярамаган эш эшлђгђнсећ.
Болар безнећ кош-кортлар, аларга тимђ, –
дип сљйлђнђм њзем. Таякны књрсђтеп алам.
Балканым књзлђрен мелт-мелт йомгалап,
гаебен таныгандай басып тора. Шушы
хђллђрдђн соћ ул тавык-ђтђчлђрне кыер-
сытмады. Тик капка астыннан шуышып
кергђн књрше тавыкларын чыгып киткђнче
куалап йљри иде. Ишегалдына кеше-фђлђн
керсђ, љреп, хуќаларга хђбђр салды.

Кљннђрдђн бер кљнне Ђлмђттђн апам-
ныћ кызы Фђйрњзђ килде. Аны, он чилђген
алып керергђ дип, баз љстенђ ќибђрдем. Эт
лапас буендагы юл љстендђ ятып тора. Њзем
баскыч тљбенђ бастым да Балканга дђшђм:

– Бу – безнећ кунак. Аћа тиясе булма, –
дип бармак яныйм. Этем торып утырган
ќиреннђн яћадан сузылып ятты. Фђйрњзђ
исђ шул арада чилђкне књтђреп тђ килде.

– Ќаным чыгып китђ язды куркудан.
Безнећ эт яныннан син шулай йљрсђћ,
љзгђлђп атар иде. Бу этегездђ кеше акылла-
ры бар икђн, књз тимђсен, – диде.

Шулай да "књз тиде" Балканга. Аныћ яз-
кљз этлђр туй ясаганда китеп, дњрт-биш кљн
югалып тора торган гадђте бар иде. Бу юлы
ул ун кљннђн артык йортка кайтмады. Ап-
тырап, борчылып беттек. Бер тљнне љй
янындагы асфальтка кайтып яткан. Ыћгы-
раша-шыћшый њзе. Озак та тормыйча,
дљнья куйды этебез.

Тђзкирђ ХАНОВА,
Минзђлђ районы,

Наратлы Кичњ авылы

Тыћлый торган эт
џђм кош-корт

ЊЗЕМ КЊРДЕМ

Бу вакыйга унбер еллап
элек булды. Казансу-
ныћ сул яры буйлап ат-
лыйм џђм кармак са-
лырга ућайлырак урын
эзлим. Ни хикмђт, куе
яшел яфраклы шактый
гына юан агач ботагы,
табигать кануннарына
буйсынырга телђмичђ,
кирегђ таба – Иске Чњ-
риледђн Кђчегђ китеп
бара. Башта ислђрем
китеп, тавыш-тынсыз
гына бу могќизаны књ-
зђтеп тордым. Серле
ботак минем турыдан
акрын гына узып
киткђч, шыпырт кына
аныћ артыннан атлый
башладым. "Балыксыз
кайтсам кайтырмын,
ђмма бу тамашаныћ се-
рен ачыкларга тыры-
шырмын", – дидем њз-
њземђ. Тагын бер кы-
зыксындырган нђрсђ
бар иде.

Бераз њрдђрђк су љсле-
гендђ шактый озын агач
кђњсђсе ята. Агымга каршы
барган "диссидент" ботак
шул агачка барып терђлгђч
нишлђр икђн, дип кызыксы-
на иде натуралист булып
киткђн абзыегыз.

Елганыћ тар ќирендђ су
кызу ага. Шућа књрђ "сђяхђ-
тче ботак" ауган агачка
кадђр ашыкмый гына "њрел-
де". Ниџаять, "табигый ко-
раб" кђњсђгђ барып тљртел-
де џђм агач белђн яр сызыгы
арасындагы кысынкы поч-
мак эченђ кереп китте. Менђ
берзаман ботак астыннан
ашыкмый гына кљрђнсу ќан-
вар йљзеп чыкты џђм атылып
каршыдагы ярга књтђрелде.
Соклануымны тыя алмый
телемне шартлатып куйган
идем, "агач ђзерлђњче" шун-
дук суга чумды. Яхшы ише-
тђ икђн. Њкендем дђ инде
тотнаксызлыгым љчен. Тын
да алмый књзђтеп торасы
урынга, ниндидер эш баш-
ларга ќыенган ќанварны
качарга мђќбњр иттем. Хђер,
кем белђ аны, бђлки ул бљ-
тенлђй курыкмагандыр да
ђле, "сакланганныћ сагы
ятар" дип кенђ яшеренгђн-
дер, ђ бђлки якын-тирђдђ ба-
лалары булгандыр. Караћгы
тљшђ башлаган иде инде,
"кино"ныћ дђвамын кљтеп
тормыйча кайтып киттем.

Укучыларымныћ књбесе
аћлагандыр, мљгаен, мин
књзђткђн ќанвар халык ќы-
рына кергђн кондыз була.

Моћа кадђр кондызныћ кљ-
пђ-кљндез су љстендђ йљзеп
йљргђнен књрњ мића насыйп
булмаган иде ђле. Дљрес,
Ижау университетында
укыткан чакта геодезия бу-
енча ќђйге књнегњлђр њтњче
шђкертлђремнећ берсе са-
бакташларына кондызлар
турында ифрат кызыклы та-
рих сљйлђгђнен ишеткђн
идем. Аныћ ђйтњенчђ, алар
бик оста йљзњче ќанварлар
гына тњгел, "югары
к в а л ифи к а ц и я л е "
тљзњчелђр дђ. Кондыз-
лар, инеш яисђ елга
ярыныћ тљренђ карап,
торакларын ике тљрдђ
тљзилђр, имеш: биек
џђм текђ яр буйларын-
да ояларын ќир астын-
да ђзерлилђр, ђ яр
сљзђк џђм тђбђнђк бул-
са, чыбыклардан, њлђн,
мњк љстђп џђм лђм сы-
лап, "хата" дип атала
торган "фатир" юнђ-
тђлђр икђн. Ике очракта да
торак "ишеге" су астында
була. Анда чакырылмаган
кунаклар керђ алмый.

Казансу ярларына кабат
килеп књзђткђлђп торсам да,
таныш кондызны очратма-
дым. Шулай да аларныћ би-
редђ тљпле урнашып тор-
мыш итњлђре књренеп тора.
Карандаш очлаган кебек ки-
мереп аударылган агач кђњ-
сђлђре џђм очы югарыга
тырпайган агач тљплђре шул
хакта сљйли. Ђмма бераздан
алар эшкђрткђн агач кисђк-
лђренећ дђ яћалары књрен-

мђс булды. Алар гына тњгел,
Казансуныћ Арчадан тњбђн-
ге авылларында яшђгђн ба-
лыкчылар да ташлады Ка-
зансу буйларын. Кала тирђ-
сендђ йљрњче электр поез-
дында шуларныћ берсе бе-
лђн очрашып сљйлђшкђннђн
соћ белдем: елга суы пыч-
ранган, кондызлар инешлђр-
гђ књчкђн, ђ балык заты тњ-
бђнгђ, Корткачы џђм Бљреле
якларына киткђн, имеш.

Аныћ каравы Ашабаштан
Кђдрђк аша Казансуга агып
њтњче исемсез инештђ зур
њзгђрешлђр башланды. Буй-
дан буйга бљялђр чылбыры
(русча каскад прудов дигђне)
пђйда булды. Дљрес, яћа
урында кондыз затына фатир-
ларына чумып керер љчен су
тирђнлеге ќитенкерђмђгђн.
Шућа књрђ акыллы ќанвар-
лар су љслеген књтђрергђ ка-
рар кылганнар. Шулай итеп,
алар гидрология режимын тиз
арада њз файдаларына њзгђр-
теп тђ куйдылар.

Быел ќђй Кђдрђктђн

тњбђн – Казан-Арча шоссе-
сы белђн тимер юл арасын-
дагы урыннарны берничђ
кабат барып карадым. Кон-
дызлар яћа ареалда яхшы
урнаштылар, бик тиз њрче-
делђр шикелле. Лђкин алар-
ны беркайчан да кљндез
књргђнем булмады. Яр буе-
на тљнлђ барып тыћлап тор-
саћ гына аларныћ плотина-
ларында мђш килеп кайнаш-
каны ишетелеп тора.

Кљннђрнећ бер-
сендђ инеш буйлап
Ашабаш ягына кит-
тем. Шул авылдан
Иске Чњрилегђ туры
чыга торган юлны
узгач, су љстендђ янђ
бљя књрдем. Чыда-
мадым, аныћ плоти-
насы аша инешнећ
икенче ярына чыгып
карарга булдым. Бик
кызыклы корылма
икђн кондыз тљзегђн
плотиналар. Син ат-

лаганда аяк астыћ батып кит-
кђндђй була да, син узуга
књтђрелђ – янђ иске рђве-
шенђ кайта. Алар суныћ кон-
дызлар яшђргђ кирђк кадђ-
рен генђ тоткарлап, артыгын
њзлђре аша њткђрђлђр.

Су кондызлары корган
плотиналарныћ тагын бер
књркђм сыйфаты бар: сыгыл-
малы корылма кинђт су таш-
кыны кузгалса да ќимерел-
ми. Фђн дљньясында андый
системаларны адаптив (вђз-
гыятьнећ кинђт њзгђрњенђ
яраклашучы) система дип
атыйлар. Тик кеше табигать

хуќалары – кондызлардан
њрнђк алмый. Алар "тимер-
бетон конструкциялђр" кул-
ланалар. Шућа књрђ ташкын
књтђрелсђ, плотиналар ќи-
мерелеп, торак пунктларын
су баса, ќирле халык бик књп
бђлалђргђ дучар була.

Техник корылмалар гы-
на тњгел, ќђмгыяви система-
лар да шулай корыла бездђ.
Лђкин "каты" системалар-
ныћ иминлеге џђм тотрык-
лылыгы "ташка њлчим". Шу-
ћа књрђ алар вђзгыять њзгђ-
рњенђ чыдамыйлар, чђлпђрђ-
мђ килђлђр. Мђгариф, авыл
хуќалыгы љлкђсендђ бер-
бер артлы булып торган "ре-
волюциялђр" – шуныћ нђти-
ќђсе. Минемчђ, њзен "таби-
гать патшасы" дип књкрђк
кагып лаф орып кђпрђюче
адђм баласына дљньядашлар
тђќрибђсен љйрђнђсе дђ
љйрђнђсе ђле.

Шунысы да кызык бит.
Алар тљзелеш материалы
итеп сайлаган эре агачлар,
аћлавымча, болай да гомер
ахырына якынлашкан була.
Ауган агачныћ ябалдашы
ќир љстенђ барып тљшсђ, бу
оста гидротехниклар аны
кимереп кыскарталар да куе
яфраклы љлешен тњбђнгђ
љстерђп тљшерђлђр.

Кышка таба торакларына
якын урыннарда кайрысын
ашарлык агач кисђклђрен
ќыеп куялар. Њземне ић со-
кландырганы – кондызныћ
суда искиткеч оста йљзње.
Ятмђле арткы тђпилђре иф-
рат камил ишкђк ролен уйна-
са, бик кљчле яссы койрыкла-
ры йљзгђндђ руль, эшлђгђндђ
утыргыч булып хезмђт итђ.
Куркыныч янаганда кондыз
койрыгын сигнализатор итеп
тђ файдалана. Су љслегенђ
шапылдатып сугып, туган-
тумачасын кисђтђ. Гђњдђсе
бер метрга, койрыгы 30 сан-
тиметрга ќиткђн, ђ авырлы-
гы утыз килодан да артып
киткђн бу ќан иясе, бергђ-бер
очрашканда, бњрегђ дђ би-
решми. Тик адђм баласыннан
саклана.

Хђер, аларныћ кеше-
лђргђ њрнђк булырлык тагын
бер сыйфаты бар икђн ђле.
Кондызлар гаилђ корганнан
соћ бер-беренђ гомер буе
тугрылык саклый, балала-
рын тђрбиялђњдђ икесе дђ
актив катнаша. Америка џђм
Азия кыйтгаларында яшђњче
халыкларныћ шактые бу
серле ќанварларны юкка
гына изге затлар дип ихти-
рам итмидер, књрђсећ.

Ким ШАКИРОВ

... суларда кондыз

"Ватаным Татарстан" га-
зетасы Экология џђм табигый
ресурслар министрлыгы
белђн бергђлђп газета укучы-
лар арасында "Булмас димђ"
дигђн бђйге игълан иткђн иде.
Анда без табигатьтђ, хайван-
нар џђм кош-кортлар дљнья-
сында булган гаќђеп хђллђр
турында язарга тђкъдим ит-
тек.  Калђм тибрђтњчелђр уку-
чыларыбыз арасында књп

Республиканыћ кљньяк-
кљнчыгышындагы кадђр
чишмђлђр, Татарстанныћ
гына тњгел, Россиянећ баш-
ка тљбђклђрендђ дђ юктыр.
Бу – "Татнефть" компания-
сенећ соћгы елларда су чы-
ганакларын чистарту, яћар-
ту, яћа кизлђњлђр ачу сђясђ-
те нђтиќђсе.

Џђр ел акционерлык
ќђмгыятенећ бњлекчђлђре ара-
сында ић яхшы чишмђгђ џђм
суныћ сыйфатын яхшыртуга
бђйге игълан ителђ. Кљзен аћа
нђтиќђ ясала. Шушы рђвеш-
ле ун ел эчендђ "Татнефть"
бњлекчђлђре 550 дђн артык су
чыганагын савыктырдылар.
Аларныћ књбесе авыл џђм би-
стђлђрнећ бизђгенђ ђверелде.

Бњгенге кљндђ авыз ту-
тырып ђйтергђ мљмкин:
"Татнефть" эшли торган
мђйданнарда чистартылма-
ган чишмђ калмады дип
ђйтерлек. Ић шатландырга-
ны шул, нефтьчелђрдђн
њрнђк алып, ђлеге кала џђм
салаларда яшђњче кешелђр
дђ чишмђлђрне тљзђтеп, чи-
стартып тора башлады.

Болар берсе дђ буш сњз
тњгел. Компаниянећ экологла-

Бђйге тђмам. Бђйге дђвам итђ
икђн ђле. Безгђ берсеннђн-
берсе кызыграк язмалар кил-
де. Без аларныћ ић яхшыла-
рын сайлап газетабызда бас-
тыра бардык. Алдан вђгъдђ
ителгђнчђ, "Ватаным Татар-
стан"да шушы рубрика белђн
чыккан барлык язмаларныћ
авторлары республикадагы
сирђк тереклек иялђрен џђм
њсемлеклђрне эченђ алган эн-
циклопедия – Кызыл китап

белђн бњлђклђнђ. Бњлђге-
безне Яћа ел алды кљн-
нђрендђ кабул итеп алыр-
сыз. Бђйге ябылмый. Ул
дђвам итђ. Њзегез џђм якын-
нарыгыз белђн табигать, те-
реклек дљньясы вђкиллђре
арасында булган кызыклы
хђллђр турында газетага
язып торырга тђкъдим итђ-
без. Бер генђ кызыклы язма
да бњлђксез калмас.

ры џђр кизлђњ янына куелган
игъланнар тактасында суныћ
составын књрсђтеп, язып бара-
лар. Ђ ул саннар суларыбыз-
ныћ сафлана баруы турында
сљйли. Моћа компаниянећ
њзендђ табигатьне сакларлык
технологиялђр куллану арка-
сында да ирешелђ.

"Татнефть" џђм чишмђлђр
Хђзерге кљндђ "Тат-

нефть" 2005-2008 елларга
исђплђнгђн экология сђламђ-
тлђндерњ программасы кыса-
ларында эш алып бара. Ул, су
чыганакларын чистартуны
гына тњгел, аларны пычрату-
дан саклап калу чараларын да
њз эченђ ала.

Књћелем Зљя буенда Чирмешђн кљчђя
Чирмешђн тљбђге њсеп, матурайган саен, сулары ярын-

нан чигенђ башлады, саекты Чирмешђн елгасы. Соћ кайбер
урыннары, кем ђйтмешли, ќђяњ атлап чыгарлык лабаса. Бе-
тереште Чирмешђн елгасы, данын-санын ќуя башлады. Џђм
бу аяныч хђлгђ йљзлђрчђ чакрымлы елганыћ телђсђ кайсы
ќирендђ юлыгуыћ ихтимал.

Моћа, ић беренче булып, Чирмешђн районында чаћ как-
тылар. Бњтђннђрдђ ничектер, нђкъ менђ биредђ борынгы
елганыћ тљбен лђмнђн чистартуга, агымын тирђнђйтњгђ
алындылар. Берничђ елда 5 километрын чњп-чардан арын-
дырып, кем ђйтмешли, дићгезгђ ђверелдерделђр. Тирђнле-
ге – ата-бабалар ысулы белђн исђплђгђндђ, бер-берсенђ ял-
гаулы ике дилбегђ шаедыр. Килђсе елда да бу мљџим эшне
дђвам итђргђ ниятлђре. Ђ бит ул гаять зур чыгымнар со-
рый. Махсус техника, елга астындагы лђмне суырган ке-
бек њк, акчаны тиз "йотып" бара. Ќљмлђдђн, ђйлђнђ-тирђ
мохиткђ тегелђйме-болаймы зарар тидергђн љчен џђр оеш-
ма џђм шђхси эшмђкђр књпмедер књлђмдђ тњлђњ кертергђ
тиеш. Аныћ 40 проценты ќирле бюджетка китђ. Ђ ул исђ,
њз чиратында, елганы чистарту чыгымнарын каплауга то-
тыла. Ярап куя бит.

Ул хакта сњз кузгалгач, муниципаль район башкарма
комитеты ќитђкчесе Ђмир Могыйзов: "Њзебез љчен, килђчђк
љчен бит", – дип кенђ куйды. Џђм шундыйрак игелекле эш-
лђрнећ байтак булачагын да сиздереп алды. Бу якларда го-
мердђ булмаган ђкђмђт гидрокорылма тљзергђ планлашты-
ралар. Монысы да су агымы белђн килгђн лђм янђ тљпкђ
утырмасын љчен. Ягъни су чисталыгы, экология иминлеге
хакына эшлђнђ. Бик матур књллђре бар икђн. Астан салкын
чишмђлђр бђреп ята. Менђ шуны Чирмешђн кешелђренђ ял
урыны итеп ясарга исђплђре.

– Ул тирђдђ арка кыздырырга телђњчелђр ишле булыр-
мы соћ? – дип сорап куям.

– Ђ нигђ булмасын, – дип кызып дђлиллђргђ кереште ђћгђ-
мђдђш. – Кайбер калалар белђн ярышырлыгы бар безнећ рай-
он њзђгенећ. 275 еллыгын бђйрђм итђргђ килњчелђр сњзе бу.

Бђйрђм, юбилей дигђннђн, Чирмешђн авылын гљлбакча
итђргђ бик тырышканнар шул чорга. Урамнарны, бљтен ише-
галларын љмђ ясап чистарту, тљзеклђндерњ турында гына сњз
бармый монда. Елга буе булсын да, яшеллеге аз булсын,
имеш. "Татнефть" ярдђм иткђн њзлђренђ. 300 лђп тљп џђйбђт
чыршы – алар бњлђге. Ђле тагын 3 мећ тљп милђш, каен ише
агач-куак утыртканнар. Њзђк мђйданны танырлык тњгел
хђзер. Њзенђ књрђ ял итњ паркы калкып чыккан. Тђњге фон-
таннар да књренђ башлады.

Табигатьне, ђйлђнђ-тирђ мохитне саклау буенча Чир-
мешђн районы алга сафта бара бњген. Башкача булмый да.
Књп тапкырлар Экология џђм табигый ресурслар министрлы-
гыныћ мактавына ирешкђн тљбђк лђса. Быел алар мђртђбђле
"Эколидер" исемен џђм дипломын яулаганнар.

Илдус ДИНДАРОВ

ЭКОЛИДЕР

Су кондызы агачны карандаш кебек очлый

Экологик бђйгедђ џђр елны диярлек ќићњчелђр рђтендђ
барган "Ќђлилнефть" савыктырган чишмђ.

